
草中品  

通草 

原文 

味辛，平。主去惡蟲，除脾胃寒熱，通利九竅、血脈、

關節，令人不忘。一名附支。生山谷。 

 

註釋 

（《御覽》作草） 

《吳普》曰︰通草，一名丁翁，一名附支。神農、黃帝︰辛；雷公︰苦。生

石城山谷，葉菁蔓延。止汗，自正月采（《御覽》）。  

《名醫》曰︰一名丁翁。生石城及山陽。正月采枝，陰乾。  

案︰《廣雅》云：附支， 草也。《中山經》云：升山，其草多寇脫。郭璞云：

寇脫草，生南方，高丈許，似荷葉，而莖中有瓤正白，零陵人植而日灌之，以為

樹也。《爾雅》云︰離南，活 。郭璞注同。又倚商，活脫。郭璞云：即離南也。

《范子計然》云： 草，出三輔。 

 

 


